
Shén Grigori, ky njeri me shpirt giellor dhe me gojé té shenjtéruar nga zjarri i
Shpirtit té Shenjté, depértoi kaq thellésisht né misteret e Peréndisé, sa ndér Etérit e
shenjté vetém ai u gjykua i denje pér titullin Theolog, ashtu si Joani, Nxénési i
Dashur. D.m.th. jo ai gé méson pér profesion dogmat, por ai q&, pasi u pastrua, u
bashkua me Peréndiné népérmjet Hirit dhe u kthye mé pas drejt popullit, si Moisiu,
gé t'i transmetonte orakujt hyjnoré dhe t'i komunikonte dritén. Ashtu si shén Vasili
dhe shén Joan Gojarti, jeta e tij i tejkaloi gjerésisht kufijté e njé biografie té thjeshté
dhe paraqitet mé tepér te ne si prototipi i shenjtérisé sé krishteré dhe veprat e tij
té pavdekshme, té pakapércyeshme né bukuri dhe thellési, pérbéjné stoliné mé té
vyer té Nuses sé Fjalés sé Peréndisé.

| ati, shén Grigori i Vjetér (kujtohet mé 2 janar), njeri i urté dhe i virtytshém, ishte
ngatérruar dikur né sektin e Ipsisteréve; pastaj u kthye falé durimit dhe lutjeve té
bashkéshortes, shén Nonés (5 gusht), dhe u bé episkopi i Nazianzit, qytetit té vogél
té Kapadokisé, prané pronés sé tyre familjare té Arianzit. Mbetén pér njé kohé té



gjaté pa pasardhés, por Peréndia u dha menjéhere tre fémijé: shén Gorgonian (23
shkurt), shén Grigorin dhe shén Qesarin (25 shkurt). Pas lindjes sé Gorgonias, shén
Nona i ishte lutur vazhdimisht Zotit t'i dhuronte njé djalé, duke i premtuar se do t’'ia
pérkushtonte Atij.

Peréndia iu pérgjigj késaj lutjeje, duke i treguar né éndérr fytyrén e fémijés gé do
té lindte dhe i dha edhe emrin. Qé kur lindi Grigori, mé 329, e éma u kujdes ge té
kultivonte tek ai farat e virtyteve té shenjta, dhe fémija tregoi menjéhereé urtésiné e
té vjetérve, térhegje té€ madhe e té papérballueshme pér studimin, soditjen dhe
lutjen. Njé naté, ai pa né éndérr dy virgjéresha té reja e té pastra, gé iu shfagén té
veshura me té bardha dhe fytyrén e kishin té mbuluar hijshém me njé shami. E
pérkédhelén butésisht, duke i théné se njéra ishte pastértia dhe tjetra délirésia,
shoge té Zotit toné Jisu Krisht dhe mikesha té atyre qé Iéné martesén pér té bére
jeté qgiellore. “Ato mé nxitén ta bashkoja zemrén me frymén e tyre dhe, késhtu, i
mbushur me shkélgimin e virgjérisé, ato mundén té mé nxirrnin para drités sé
Trinisé sé& Shenjté”, thoté ai né njé poemé autobiografike. Q& atéheré, mori
vendimin t'ia kushtonte jetén Peréndisé né virgjéri dhe t'u shmangej kénaqgésive
dhe argétimeve té késaj bote. | shtyré nga dashuria pér shkencén, u nis bashké me
te véllang, Qesarin, pér té studiuar retoriké né Qesari té Kapadokis€, ku njohu shén
Vasilin, pastaj u kthye né Qesari té Palestinés dhe né Aleksandri, ku la té véllang,
pér té lundruar drejt Athinés sé ndritshme, e cila ruante ende famén si kryeqytet i
oratorisé dhe i filozofisé.

Por anija ku kishte hipur, u rréembye pér mé tepér se 20 dité nga njé stuhi e
llahtarshme. | gjunjézuar né bashin e anijes, ku fytyra i goditej nga era dhe dallgét,
Grigori, i cili sipas zakonit té asaj kohe, ende nuk ishte pagézuar dhe, i frikésuar se
mos privohej pérgjithmoné nga uji i shenjté gé na pastron dhe na hyjnizon, shtriu
duart drejt giellit dhe iu lut Peréndiné me lot. Befas, né castin kur kujtoi premtimin
gé kishte dhéené pér t'i shérbyer Peréndisé gjaté gjithé jetés, stuhia u fashit,
paganét gé i besuan lutjes sé shenjtit, u béné té krishteré dhe anija mbérriti pa
pengesé né Athiné.

Atje Grigori lidhi migési me Vasilin. Gjithcka mes tyre ishte e pérbashkét: dashuria
pér dije, talenti i oratorisé, thellésia e reflektimit dhe, mbi té gjitha, pastértia e
zakoneve, kérkimi i pérsosmérisé dhe vigjilenca e gjithé genies sé tyre para
Peréndisé. Kéto i bénin gé t'ua kalonin bashkéstudentéve dhe mésuesve té tyre, u
béné té dashur pér té gjithé dhe térhogéen té gjithé njerézit qé kérkonin singerisht
te vértetén. Dhe kur Vasili vendosi té kthehej né atdhe, duke menduar se tashmé
kishte fituar njohuri mjaftueshém, shokét e tij u pérpogén ta mbanin Grigorin pér
ca kohé dhe ta bénin mésuesin e tyre. Shén Grigori arriti mé né fund té lirohej nga
kjo lidhje e papérshtatshme dhe u kthye né Kapadoki mé 359, kur ishte 30 vjeg,
dhe u pagézua.



Tashmeé nuk béhej fjalé gé ai té shikonte drejt shkencave dhe bukurisé sé gjuhés.
Me gjithé vrullin e shpirtit, donte té jetonte vetém pér Peréndinég, pér soditjen e
Mbretérisé dhe lavdisé sé Tij, duke e cliruar mendjen nga lidhjet me botén.

Deri né fund té ditéve té tij ia nénshtroi trupin asketizmit, me gjithé sémundjet e
herépashershme, gé turbullonin veprimtarité e tij, por gé i duronte me gézim.
Derdhte shumé lot kur lutej ose kur zhytej né leximin e Shkrimit té Shenjté, gé te
mbushej me fjalén e Peréndis€; dhe oratoriné gé kishte fituar, e vuri né shérbim te
Fjalés. Por mé shumé se gjithcka, déshironte té jepej pa u turbulluar né soditje, né
heshtje larg botés. Prandaj u bashkua me nxitim me shén Vasilin, né vendin e tij té
térhequr né luginén e Irisit, gé té jetonin sé bashku si engj€j, sipas planeve gé
kishin béré kur ishin né Athiné. Depértuan sé bashku, si njé shpirt i vetém, né
misteret e Peréndis€; té dy u transportuan né soditje qiellore, parafigurim i gézimit
dhe i harmonisé sé té zgjedhurve né Mbretériné e Peréndisé, dhe morén késhtu
nga Zoti njé njohje té pakrahasueshme pér misterin e njeriut dhe té natyrés, si dhe
pér artin e pastrimit té shpirtit nga pasionet.

Prandaj, me gjithé moshén e tyre té re dhe vitet e pakta né jetén murgérore,
arritén té hartonin Rregullat murgérore, té cilat mbetén statuti i themelimit té
murgeérisé orthodhokse.

Kjo jeté e pérbashkét qiellore zgjati pér pak, sepse Grigori u thirr nga i ati i
moshuar, gé té kujdesej pér té dhe té merrte, né vend té tij, drejtimin e Kishés sé
Nazianzit, fatkegésisht té pércaré pas sinodit heretik té Riminit (359). Me té ardhur
né fron, Grigori mé kot u pérpoq té pajtonte ata gé ishin ndaré nga kungimi me tée
atin, duke u pérpjekur té bashkonte soditjen dhe jetén aktive. Me gjithé frikén e
pérzier me respekt pér priftériné dhe parapélgimin pér soditjen, u hirotonis prift pa
pélgimin e tij, nga i ati, i cili shpresonte t'i jepte mé tepér fuqi predikimit té tij dhe
déshironte ta pérgatiste si pasues. | cuditur pér kété hirotonisje si nga njé “tirani”,
Grigori iku pér né Pont, qé té pagésonte dhimbjen bashké me mikun e tij té
shtrenjté, Vasilin. Shumé e qortuan shenjtin, duke e akuzuar pér friké dhe dobési
karakteri. Por nuk ishte e vérteté. Si mund té dyshosh pér ekuilibrin psikologjik dhe
fuginé e shpirtit té njé njeriu kaq té fuqgishém, i cili kishte arritur gé né rini
papasionshmeériné e lumur dhe zotérimin e té gjitha fuqive té shpirtit té tij? Mé miré
éshté té shikosh te shén Grigori njé shembull té€ mrekullueshém té delikatesés sé
tejskajshme dhe té ndjeshmérisé gé fitojné shenjtorét, duke iu afruar Peréndisé.
Ashtu sikurse edhe e shpjegon né ligjératén e tij apologjetike, ai nuk iu largua
priftérisé nga frika, por nga ndérgjegjja e thellé e pérgjegjésisé sé frikshme gé ka
bariu i shpirtrave dhe, mbi té gjitha, sepse preferonte té bashkohej né soditje me
Peréndiné dhe, népérmjet Tij, me té gjithé njerézit: “Asgjé nuk mé dukej aq e
déshirueshme, thoté ai, sesa té mbyllja derén e shqisave, té dilja nga mishi dhe
bota, té pérgendrohesha né vetvete, duke mos mbajtur asnjé kontakt me gjérat



njerézore, pérvec rastit té ndonjé nevoje absolute, té bisedoja me veten dhe me
Perénding, qé té jetoja mbi realitetet e dukshme, qé té mbaja mbi vete
shémbéllimin hyjnor, pa ndryshim dhe pa pérzierje me format kalimtare té késaj
bote; té béhesha me té vérteté pasqyré dhe, duke u béré vazhdimisht pasqyré e
vérteté e panjollé e Peréndisé dhe e gjérave hyjnore, duke i shtuar drité drités dhe
duke e zévendésuar turbullimin me rregullin, duke u bashkuar gé tani népérmjet
shpresés me té mirat e jetés sé ardhshme, pér té shoqéruar engjéjt né rrethin e
tyre, duke géndruar mbi dhé, pasi té lija tokén dhe té lartésohesha nga Shpirti. Né
gofté se ndonjé nga ju éshté pushtuar nga kjo déshiré, e kupton até gé dua té them
dhe do té mé falé até gé kam pérjetuar dikur”.

Pas tre muajsh, me porosi té shén Vasilit dhe nga frika se mos nuk i bindej vullnetit
té Peréndis€, u kthye né Nazianz, dhe punoi me zell, gé té sillte harmoni mes
orthodhokséve dhe t'u géndronte prané prindérve té moshuar. Pér 10 vjet, ai ishte
pér Nazianzin modeli i bariut: dishepull i pérulur i Zotit, shérbyes i fjalés dhe i Hirit
té Tij, kanon i besés dhe ikoné e gjallé e pérsosmérisé ungijillore.

Né vitin 361, kur perandori Julian, pér té cilin Grigori kishte parathéné apostaziné e
tij kur ishin bashkénxénés né Athing, filloi pérpjekjen pér té rivendosur paganizmin,
duke u ndaluar femijeve té krishteré té drejtén pér mésimin e letérsisé, atéheré
shén Grigori iu pérgjigj me njé fjalim té shkélqyer gé kishte shkruar dhe me poema
sublime, né té cilat shpaloste misteret e besimit me pérsosméri letrare dhe pasuri
figurash, me fjalor gé ua kalonte veprave té autoréve mé té médhenj té Antikitetit.
Me shén Grigorin dhe Etérit e tjeré té Kishés sé késaj epoke, kultura helene jo
vetém gé u kthye né Krishterim, por e tejkaloi pérfundimisht dhe ia la vendin njé
kulture gartésisht té krishteré orthodhokse, e cila pérdor mé té mirén e krijimtarisé
sé Antikitetit, duke e shndérruar até.

Né vitin 370, shén Grigori dhe i ati bashképunuan pér zgjedhjen e shén Vasilit né
fronin e Qesarisé dhe né njohjen e tij si udhéheqés i orthodhokséve. Mé i liré se
Vasili, gé ishte i ekspozuar nga té gjitha anét dhe i detyruar té mbante njé lloj
ekuilibri, Grigori shpalli hapur hyjniné e Shpirtit té Shenjté kundér heretikéve
makedoniané dhe kundérshtoi me guxim persekutimin e perandorit Valens. Té dy
miqté kishin fituar autoritet né popull, ndaj perandori nuk guxoi t'i pérndigte dhe
ishin té vetmit orthodhoksé qé i shpétuan atéheré syrgjynosjes.

Né vitin 372, me gjithé déshirén e Grigorit, gé Vasili e aprovonte, pér t'u térhequr
nga detyrat baritore pas vdekjes sé prindérve, ai u hirotonis nga miku i tij episkop i
qytezés sé rrénuar té Sasimes, e cila ndodhej né zonén e Kapadokisé sé Dyte,
provincé qé u krijua nga Valensi, pér té kundérshtuar veprimtarité e episkopit té
Qesarisé. Me gjithé simpatiné gé kishte pér Vasilin dhe merakun qé ky kishte pér
Kishén, shén Grigori nuk e pranoi kété detyré dhe u arratis né mal, duke shpresuar
té gjente ndonjé ngushéllim nga Peréndia né kéto trazira. Por, pér shkak té



ngulmimit té té atit, pranoi té kthehej né Nazianz dhe siguroi geverisjen e késaj
kishe si episkop zévendésues, deri ku i vdiq i ati né moshén 100-vjecare. Pas té
atit, fjeti edhe e éma, shén Nona, dhe Grigori iu dorézua pérgjérimeve té
besimtaréve dhe pranoi té géndronte né até vend derisa té zgjidhej njé episkop i ri,
ndonése ishte tepér i dobésuar nga sémundja, asketizmi dhe betejat pér besén.
Por, kur e kuptoi se gytetarét donin ta mbanin aty, duke vonuar zgjedhjen e té riut,
u arratis pérséri fshehtazi pér né Seleuci, mitropolia e lzaurisé (375), dhe géndroi
né manastirin e Shén Theklés, duke menduar se do té gjente, mé né fund,
getésiné. Por edhe atje iu desh té bénte luftén e miré té besés kundér arianéve, gé
pa méshiré po mbillnin kudo trazira.

Né fillim té vitit 379, Kisha u vesh me rroba zie pér vdekjen e kandilit té
Orthodhoksis€, shén Vasilit, por e ndérroi menjéheré né tuniké ngazeéllimi, kur u
zhduk heretiku Valens dhe u emérua Theodhosi i Madh, mbrojtési besnik i besimit
té Nikeas. Té gjithé orthodhoksét i kthyen syté nga Grigori, si pérfagésuesi mé i
denjé i besés dhe predikuesi mé i shkélqyer.

Besimtarét e Konstandinopojés, kryegytetit perandorak, gé gjendej pér mé shumeé
se 40 vjet né duart e heretikéve, i kérkuan episkopit té Nazianzit t'i ndihmonte. E
nxorén péerséri nga kéngésité e soditjes hyjnore, me géllim gé té mbronte Kishén.
Ai shkoi né Konstandinopojé, duke pasur me vete fuginé e pakundérshtueshme té
fijalés dhe té mrekullive té tij. U prit né njé shtépi té prindérve, ku populli
orthodhoks nisi me té shpejté té mblidhej gé té dégjonte me entuziazém
predikimet e tij, dhe banesa e shenijtit u shndérrua né kishé, me emrin e Anastasisé
(Ngjalljes sé shenjté); sepse besimi gé kishte vdekur né Konstandinopojé€, ishte
ngjallur me fjalén e shén Grigorit.

| vetém kundér shumicés sé heretikéve dhe sekteve té ndryshme, shenjti e bénte
pér vete auditorin me oratoriné e tij dhe i priste sofizmat dhe argumentet e
urtésisé mishore me shpatén e fjalés sé Peréndisé. Né njé seri prej 5 fjalimesh, té
cilat i dhané titullin Theolog, ai tregoi, para sé gjithash, se nuk ishte e
pérshtatshme té flisje pér misteret e Peréndisé si pér dicka té zakonshme, por
vetém né kohén e vet dhe pasi té jesh pastruar si¢c duhet. Ai paraqiti njé shpjegim
pérfundimtar pér pakuptueshmériné e Esencés hyjnore, hyjniné e Birit dhe até té
Shpirtit té Shenjté. Mé shumé se té gjithé Etérit e tjere, shén Grigori shkélgeu né
paraqitjien me shprehje té shkurtra dhe té€ mahnitshme té mistereve té€ médha té
besés. Kéto pérkufizime jané kaq té pérsosura, sa, me rriedhén e shekujve,
theologét e shenjté e mé té ndritur u kané kushtuar fjalime té téra pér t'i
komentuar, dhe jané kaq té bukura, sa njé numér i madh prej tyre u pérdor nga
kompozitorét tané pér hartimin e himneve liturgjike té té kremteve té médha té
vitit. Té lexuara dhe té mésuara pérmendésh, si Shkrimi i Shenjté, veprat e shén
Grigorit jané njé ikoné, ato té transportojné né giell dhe té futin né misteret e



parréfyeshme. Gjuha e tij éshté kaq e pérsosur, sa e bén té panevojshme cdo fjalé
dhe e con natyrshém té dashuruarin e Fjalés né lutjen e heshtur.

Me rigorozitet té palékundur, pér sa i pérket besimit, shén Grigori kishte sjellje té
buté ndaj cdo njeriu, mékatar ose té humbur. Korrigjonte zakonet, duke treguar
shembullin e sjelljes sé krishteré me jetén e tij té€ ménjanuar nga jeta e botés, me
rreptésiné e tij dhe me durimin né sprova e sémundje, sa njé numér i madh nga
njerézit gé dégjonin fjalimet e tij, u kthyen plotésisht né besim. Suksesi i tij nxiti
kundérshtime té ashpra nga ana e sekteve, dhe ziliqarét pérhapén kundér tij
shpifje té turpshme, sidoqofté, pa arritur ta mundnin durimin dhe butésiné gé
kishte ndaj armigve. Natén e Pashkés sé vitit 379, disa heretiké, nxénés té
Apolinarit, qé ai e kishte mundur né ményreé té shkélqyer, shpérthyen né kishén e
Shén Anastasisé, mbollen panik dhe u pérpogén ta géllonin me guré shenijtin, por
nuk arritén dot ta vrisnin, gjé gé ai e déshironte pér ta mbyllur vrapimin, duke
marré palmén e martirizimit.

Pas késaj sprove, e nxorén para gjykatés si kriminel, por doli fitimtar dhe i nxiti
miqté e tij pér falje. Qéndrimi i pérmbajtur, dashuria, drejtésia e kétij dishepulli té
pérsosur té Jisu Krishtit, pérfundimisht, ngjallén kundér tij armigésiné e té dyja
paléve: té heretikéve plot urrejtje dhe té orthodhokséve tepér té zellshem.

Ndérsa, falé betejave té tij, dukej se herezia po térhiqgej, djalli i solli sprova té reja
me anén e njé filozofi cinik nga Aleksandria, i quajtur Maksim. Ky, duke e fshehur
né fillim planin e pabesé gé kishte, pati vlerésimin e Grigorit; por shpejt u zbulua,
kur u vetézgjodh né ményré té parregullt episkop i Konstandinopojés, duke mbjellé
késhtu turbullim dhe skandal né Kishé. Shén Grigori i urté ishte gati ta braktiste
fronin, gé té mos e kundérshtonte mashtruesin me lufté dhe urrejtje, por populli u
ngrit kundér Maksimit dhe e luti bariun e tij té mos i linte né duart e ujqve qé po
kércénonin grigjén e Krishtit, duke théné: “Nése na &, o até, ta dish se do ta
marrésh me vete edhe Shén Trininé”. Shenjti u bind dhe i béri thirrje perandorit
Theodhos, i cili atéheré banonte né Selanik.

Ky e hodhi poshté uzurpatorin dhe pak kohé mé voné hyri né ményré triumfale né
Konstandinopojé, pas fitores mbi barbarét (24 néntor 380). Qé té nesérmen, i
spastroi arianét nga kishat qé kishin zaptuar dhe e caktoi shén Grigorin episkop té
gytetit perandorak. Ky i fundit, i djegur gjithnjé nga dashuria pér t'u térhequr, né
fillim refuzoi, por pranoi me kérkesé té popullit entuziast. Megjithaté, pérderisa ai
ishte normalisht episkop i njé froni tjetér, transferimi pér né Konstandinopojé duhej
té ratifikohej me anén e njé sinodi; pér keté arsye Theodhosi mblodhi njé vit meé
voné (381) Sinodin e Dyté Ekumenik, i cili, pasi njohu unanimisht zgjedhjen e
Grigorit, dénoi hereziné e pnevmatomakéve (makedonianéve) dhe shénoi fundin e
arianizmit, si dhe fitoren pérfundimtare té Orthodhoksisé.

Por gézimi pér kété triumf u ndérpre herét pas vdekjes sé kryetarit té Sinodit, shén



Meletit, episkop i famshém i Antiokisé (2 shkurt). Atéhere Grigori u caktua te
drejtonte sesionet gjaté té cilave duhet té vendosej pér pasuesin e kétij froni té
ndaré prej shumé vitesh nga skizma mes orthodhokséve: nga njéri krah pasuesit e
Meletit dhe nga krahu tjetér té Paulinit. Meqgenése kishin réné dakord qé i
mbijetuari do té njihej nga té gjithé si i vetmi episkop, shén Grigori mori anén e
Paulinit, por ndeshi né kundérshtimin plot urrejtie dhe né konspiracionet e
episkopéve lindoré.

Kéta arritén deri atje, sa vuné njé té ri heretik pér ta vraré; por, kur u sul mbi
shenjtin, kegbérési u shtang, ra né kémbét e tij, duke rréfyer mes lotésh planin e tij
djallézor. Grigori e ngriti, e pérgafoi me dhembshuri dhe i kérkoi gé t'i kushtohej
tani e tutje Peréndisé e té higte doré nga herezia. Episkopé té tjere, pasues té
Paulinit, e akuzuan shenjtin se nga Sasima ishte transferuar né Konstandinopojé né
kundérshtim me kanunet e shenjta. | mérzitur nga gjithé ato grindje té kota dhe me
zemér té thyer kur shikonte Kishén e Krishtit té pércaré, ai qé kurré nuk kishte
kérkuar ndere e as pushtet, deklaroi né asamble se déshira e tij mé e madhe ishte
té kontribuonte pér pagen dhe, nése rasti i zénies sé fronit té Konstandinopojés do
té ishte shkak ndarjeje, ishte gati té hidhej né det, si Jonai, qé té pagésohej kjo
furtuné, me kusht gé besa orthodhokse té mbetej e pastér. Dhe me kéto fjale, e la
asamblené; u kthye né pallat, ku iu pérgjérua perandorit ta aprovonte doréhegjen
dhe i kérkoi qé veté ai, népérmjet autoritetit té tij, té ngarkohej pér vendosjen e
unitetit dhe mirékuptimit né Kishé.

Né njé fjalim té fundit dhe tepér prekés, u dha lamtumirén kishés sé dashur té
Anastasisé, lavdisé dhe kurorés sé tij, Shén Sofisé dhe kishave te tjera té gytetit, ku
kishte rivendosur besimin e vérteté dhe pastértiné e zakoneve, duke e pérgatitur
pér njé mijévjecar té lavdishém. Pérshéndeti klerin, murgjit, virgjéreshat, té varfrit,
madje edhe heretikét, té ciléve u béri thirrje té ktheheshin, i tha lamtumiré Lindjes
dhe Peréendimit, engjéjve mbrojtés te Kishés sé tij dhe Trinisé sé Shenjté, né duart e
sé cilés dorézoi grigjén. Pastaj la Konstandinopojén, pasi caktoi Nektarin si pasues
(11 tetor) dhe u kthye pér disa kohé né Nazianz, ku u pérpoqg té eméronte né vend
té tij njé episkop titullar. Pas zgjedhjes sé kushéririt té tij, Evlalit, u térhoq
pérfundimisht né pronén e tij né Arianz, ku, i dérrmuar nga sémundja dhe nga
gjithé ato veprimtari, té cilat asnjéheré nuk i kishte pélqyer, i kaloi vitet e fundit té
jetés né heshtje dhe vetmi.

Ashtu si njé mbikégyrés besnik né postin e tij, nuk reshti sé vigjiluari nga larg pér
pastértiné e besimit. Dérgonte letra dogmatike, pér té evituar herezité gé lindnin,
ose nxiste Nektarin dhe episkopé té tjeré orthodhoksé pér mé shumé drejtési, u
dérgonte fémijéve té tij shpirtéroré késhilla té mencura, pér té arritur né
pérsosméri, dhe hartonte poema té mrekullueshme né greqishten e vjetér. Me
zemér té thyer dhe té pérulur, por me mendje té pérgendruar né soditjen e



mistereve té padepértueshme té Trinisé sé Shenjté, ky shérbétor besnik edhe
luftétar fjeti né page mé Zotin (390).

% ok ok ok ok

- OSHENAR MARISI -

Kur ishte i ri, oshénar Marisi e magjepste popullin e krishteré gé mblidhej pér té
kremtet e shenjtoréve, me bukuriné e zérit dhe hijeshiné e fytyrés sé tij. Hoqi doré
menjéheré nga teé gjitha keto dhunti dhe u mbyll né njé qeli te vogél, me lagéshtire
prané fshatit Omer, ku géndroi pér 37 vjet. Mbante veshje prej I€kure dhie dhe
ushgehej vetém me buké e kripé.

Njé dité, kur miku dhe biografi i tij, Theodhoriti i Kirit, erdhi pér ta vizituar, asketi i
shenjté i rréfeu se gé prej shumeé vitesh déshironte té merrte pjesé né Liturgjiné
Hyjnore. Episkopi dérgoi menjéheré té kérkonte ené té shenjta né fshat, por, meqgé
mungonte Tryeza e shenjté, ai celebroi Blatén e shenjté mbi duart e njé dhjakoni. Si
u kungua me Misteret e shenjta, njeriu i Peréndisé i tha se gjaté gjithé celebrimit
ishte ndier sikur po transportohej né qiell, prané Fronit té Peréndis€, dhe se gjaté
gjithé jeteés sé tij nuk kishte pérjetuar njé gézim kaq té madh shpirtéror.

Kisha Orthodhokse Autoqgefale e Shqipérisé

